Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, men ez egitea eta eraso egitea leporatuta Foruzaingoak Larragan gazte bat atxilotu zuela-eta, gertakari horren inguruabarrei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Lehendakaritza, Justizia eta Barne Batzordean izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Bakartxo Ruiz Jasok, Bildu-Nafarroa parlamentu-taldeko kideak, Legebiltzarreko Araudiak dionari jarraikiz, Morrás kontseilari jaunari honako galdera helarazten dio, zehazten den Lehendakaritza, Justizia eta Barne Batzordean ahoz erantzun dezan:

Iragan abuztuaren 9an Foruzaingoak Larragako gazte bat atxilotu zuen, “men ez egitea” eta “erasoa” egotzita. Kontseilari jaunak atxiloketa horren gorabeherak argi ditzan nahiko genuke. Zeintzuk dira atxiloketaren aurrekariak, arrazoia eta erabilitako prozedura?

Iruñean, 2012ko abuztuaren 10ean

Foru parlamentaria: Bakartxo Ruiz Jaso

